ԱՄՓՈՓԱԹԵՐԹ
<<Ոստիկանությունում ծառայության մաuին>> Հայաuտանի Հանրապետության oրենքում փոփոխություններ և լրացումներ կատարելու մաuին>> ՀՀ օրենքի նախագծի վերաբերյալ ստացված առարկությունների և առաջարկությունների վերաբերյալ
	Առարկության, առաջարկության հեղինակը,

գրության ստացման 

ամսաթիվը,

գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ վարչապետի խորհրդական

Գ. Մալխասյան
	1.
1) 4-րդ հոդվածի վերաբերյալ անհրաժեշտ է ճշտել, թե որ մարմինը և ինչ կարգով է ստուգելու անձի հայերենին տիրապետելու փաստը: 
2)Նույն հոդվածի 4-րդ մասի վերաբերյալ հայտնում ենք, որ «Օպերատիվ-հետախուզական գործունեության մասին» Հայաստանի Հանրապետության օրենքով անձի բարոյահոգեբանական հատկանիշները ստուգելու լիազորություն որևէ մարմնի չի վերապահված: Տվյալ օրենքն այլ նպատակներ է հետապնդում: 
3)Նույն հոդվածի 1-ին մասի վերաբերյալ գտնում ենք, որ տարիքային սահմանափակումները ոչ բոլոր պաշտոնների ու դեպքերի համար պետք է սահմանվեն: Մասնավորապես այլ մարմիններից կարող է ոստիկանություն տեղափոխվեն ավելի մեծ տարիքի անձինք: Այս սկզբունքը առկա է գործող օրենքում, իսկ սահմանափակումը հիմնավորված չէ: 
2. 14-րդ հոդվածի 6-րդ մասից պարզ չէ թե ինչում է կայանում արտամրցույթային կարգը և ինչով է հիմնավորված խտրական մոտեցումը:
3. 24-րդ հոդվածի վերաբերյալ գտնում ենք, որ տարիքային սահմանափակումը հիմնավորված չէ, քանի որ ոստիկանության ուսումնական հաստատությունն ընդունված անձինք կարող են աշխատել նաև այլ վայրերում, զբաղվել գիտական կամ մանկավարժական գործունեությամբ:
	1.

1)Չի ընդունվել:ՀՀ ոստիկանությունում ծառայության անցնողների հայերենի իմացությունը ստուգվում է ՀՀ ոստիկանության պետի 2006 թվականի հունիսի 5-ի <<ՀՀ ոստիկանությունում ծառայության անցնող թեկնածուների գիտելիքները և ֆիզիկական պատրաստվածության վիճակը ստուգող հանձնաժողով ստեղծելու, դրա գործունեությունը և թեկնածուների ծառայության անցման գործընթացը կանոնակարգելու մասին>> թիվ 888-Ա հրամանով հաստատված ընթացակարգով: 

2) Ընդունվել է մասնակիորեն: <<Օպերատիվ հետախուզական գործունեության մասին>> ՀՀ օրենքի 4-րդ հոդվածի 1-ին մասի 15-րդ կետի համաձայն` օպերատիվ-հետախուզական գործունեության նպատակն է նաև ազգային անվտանգության մարմիններում և ոստիկանությունում, ինչպես նաև օրենքով նախատեսված դեպքերում այլ պետական մարմիններում, աշխատանքի անցնելու համար դիմում ներկայացրած անձանց ուսումնասիրելու համար տեղեկություններ հավաքելը:

3) Առաջարկությունն ընդունվել է :
2. Չի ընդունվել: Անձինք ուսումնական հաստատություն ընդունվում են պետական պատվերի շրջանակներում (100%), ուստի առաջին անգամ պաշտոնի նշանակվելիս մրցույթի չեն մասնակցում:

3. Առաջարկությունն ընդունվել է:


	2)Նախագծի 4-րդ հոդվածի 1-ին մասի 2-րդ կետում և 4-րդ մասի 2-րդ պարբերությունում <<բարոյական հատկանիշներ>> բառերը փոխարինվել են <<աձնական հատկանիշներ>> բառերով:
3)Նախագծի 4-րդ հոդվածի 1-ին մասը խմբագրվել է: Այստեղ հարկ է հաշվի առնել, որ տարիքային սահմանափակումը վերաբերում է ՀՀ ոստիկանությունում առաջին անգամ ծառայության անցնողներին: Այլ մարմիններից ոստիկանություն տեղափոխվելու համար գործում է այլ ընթացակարգ (տես <<Ոստիկանությունում ծառայության մասին>> ՀՀ օրենքի 14-րդ հոդվածի 10-րդ կետում), սահմանված են կոչումների և դասային աստիճանների համապատասխանությունները:

3. Նախագծի 24-րդ հոդվածից հանվել է տարիքային սահմանափակումը:


ՀՀ    ՈՍՏԻԿԱՆՈՒԹՅՈՒՆ
